
　〈王釋登于袁文榮沈明臣于胡宗憲朱察卿于趙文華雖得失互異要皆誠心爲質不欺死友者〉

二月上耕籍田○大祀天地于南郊○張居正張鹵各疏

請勑司禮監選各監局人員操持公正通詩書諳大體者

居　太子左右口授書史陳說民情以爲親賢成德之𦔳

從之○上謁陵

三月冊立　皇太子一日太子遇閣臣于御道西召謂曰

先生良苦翊贊輔臣頓首謝曰願　殿下勤學答曰方讀

三字經旣而曰先生且休矣　睿音淸朗聽者悚悅○殿

試進士賜羅萬貫等及第出身有差

　〈按是科得士如趙志皋張位沈一貫皆以正直作權奸張居正後事乎旋登台輔王家屛爲內閣有介直聲習〉

　〈孔敎余𢡟學沈思孝陳藻皆忤居正爲時名臣徐大任劉應順廉介徹底顧梁才恬退無宦情李維楨劉紹恤〉

　〈方讀皆工詩文而李以忤居正謫外尤爲士林所重飛元羅萬貫醇行大雅至宗伯而閣臣陳于陛故內閣以〉

　〈勤子也二世殿祭人皆艷之〉

尙書馬森言　祖宗時御扎皆司禮監傳之閣臣轉示各

部院無司禮監徑傳者望　陛下率由舊章以示崇重命

令之意

五月陝西民李良雨忽變爲婦人與同賈者苟合爲夫婦

其弟良雲以事上所司奏聞○薊遼保定總督譚綸條禦

虜策

　〈疏言今之策虜者皆曰乘障曰設險然計薊遼十區之地東西二千餘里見卒不滿十萬而老弱且牛人分𨽾〉

--

　〈于諸者之手散布于二千餘里之閒虜以十餘萬衆攻我一面衆寡強弱遠不相謀欲虜勢不張不可俱也故〉

　〈議者亟請練兵意亦慮此然臣以爲遊兵破虜誠爲制禦長策而行之有四難一曰虜之長技在騎而我制之〉

　〈非車不可顧虜人動十餘萬而吾卽以車戰不過三萬且此三萬人非有見伍勢不得不召募召募之兵與尺〉

　〈籍之兵異尺籍之兵無論老少強弱餼廪豐給優恤備至召募之兵非強壯不選旣無索養之恩及有疾病又〉

　〈無歸老之計非稍優之必不樂從計三萬人宜各月給銀一兩五錢歲費五十四萬而司農吿匱一難也二日〉

　〈燕趙之士雖多慷慨自備胡以來銳氣盡矣非募吳越卒萬二千人襍敎之事必無成而時方疑其用之不可〉

　〈北敝之不可南是以臣與繼光不可信也尙能任之專齒二艱也燕趙之人素騎驟見軍法不無大駭且去京〉

　〈師甚近流言易生徒令忠智之士掣肘廢功且釀他患三難也我兵素未當虜戰而勝之虜不心服能專破之〉

　〈乃終身創矣第慮忌斌易生不能戮力再舉奇禍或至四難也臣熟思之不如姑就薊鎮見兵謀求戰守之簾〉

　〈臣請各路選兵十枝每枝務足三千人可得兵三萬人列爲三營營分爲三軍各加訓練專備禦戰仍付戚鑑〉

　〈光以督理練兵官之職每春秋兩防三營之兵各移邊秦臣與繼光往來督勵務各負墙以戰遏之適外是易〉

　〈上策萬一乘㙤潰入亦順少逭罪誅臣等決一死戰收桑榆之功亦不失爲中策若先事不能禦後事不能戰〉

　〈掩取徵功苟圖塞責是爲無策又言中國長技無如火器欲練兵三萬人必得鳥銃手三千人爲衝鋒而時加〉

　〈肆習非遲之一年不可今防秋期近請選取浙兵三千人以濟一時之急　上從之〉

六月王時舉王之垣各疏乞正位中宫以端治本　上曰

后侍朕久無子多病移居別宮以暢意耳汝不知內庭事

妄言耶乃復言　皇后乃　先帝選擇以遺　陛下有問

睢之德樛木之賢脫簮待巷之規使　聖后抑鬱成疾已

爲不可乃云別宮暢意豈有夫婦暌違而暢者乎　上曰

待疾愈卽還宫無多言

